ՏԵՂԵԿԱՆՔ
“ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՌԱԶՄԱԿԱՆ ԿՑՈՐԴՆԵՐԻ, ՄԻՋԱԶԳԱՅԻՆ ԿԱԶՄԱԿԵՐՊՈՒԹՅՈՒՆՆԵՐՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԶԻՆՎԱԾ ՈՒԺԵՐԻ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅԱՆ ՆԵՐԿԱՅԱՑՈՒՑԻՉՆԵՐԻ  ԿԱՆՈՆԱԿԱՐԳԸ ՀԱՍՏԱՏԵԼՈՒ ՄԱՍԻՆ” ՀՀ ԿԱՌԱՎԱՐՈՒԹՅԱՆ
ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՀԻՄՆԱՎՈՐՄԱՆ ՄԱՍԻՆ

1. [bookmark: title_uppercase]Անհրաժեշտությունը

“ՀՀ ռազմական կցորդների, միջազգային կազմակերպություններում ՀՀ զինված ուժերի, ՀՀ պաշտպանության նախարարության ներկայացուցիչների կանոնակարգը հաստատելու մասին” ՀՀ կառավարության որոշման ընդունման անհրաժեշտությունը պայմանավորված է այն հանգամանքով, որ որոշման կարգավորման առարկա հարաբերությունները կարգավորվում են դեռ 2002 թվականին ընդունված ՀՀ կառավարության գաղտնի որոշմամբ, որը չի համապատասխանում այդ հարաբերությունների կարգավորման ներկայիս մակարդակին: Նշենք նաև, որ ներկայումս հանրային կառավարման թափանցիկության ապահովման տեսանկյունից աննպատակահարմար է նման կարգի հարաբերությունները կարգավորել գաղտնի իրավական ակտով:
Բացի այդ, նախկին որոշումը վերաբերում է բացառապես ՀՀ ռազմական կցորդների աշխատանքի կազմակերպմանը, մինչդեռ ներկայումս ՀՀ պաշտպանության նախարարությունը ունի իր ներկայացուցիչները այնպիսի միջազգային կազմակերպություններում, ինչպիսիք են ՄԱԿ-ը, ՀԱՊԿ-ը, ՆԱՏՕ-ն և այլն: Վերջիններիս աշխատանքի կազմակերպումը ևս ենթադրում է դրա համար պատշաճ իրավական բազայի առկայությունը, ինչը ներկայումս բացակայում է և ինչի ստեղծմանն էլ միտված է վերոնշյալ կառավարության որոշման նախագիծը:
Բացի այդ, “Քաղաքացիական հատուկ ծառայության մասին” ՀՀ օրենքի ընդունումից հետո առավել նպատակահարմար համարվեց միջազգային կազմակերպություններում ՀՀ ՊՆ ներկայացուցիչներին դարձնել նաև քաղաքացիական հատուկ ծառայողներ, ինչն էլ անհրաժեշտություն առաջացրեց նորովի կարգավորել այդ հարաբերությունները:

Սույն որոշման նախագիծը մշակվել է հիմք ընդունելով`
•	«Քաղաքացիական հատուկ ծառայության մասին» ՀՀ օրենքը,
• 	«Դիվանագիտական ծառայության մասին» ՀՀ օրենքը,
•	«Իրավական ակտերի մասին» ՀՀ օրենքը:

2. Ընթացիկ իրավիճակը և խնդիրները

ՀՀ ռազմական կցորդների և միջազգային կազմակերպություններում ՀՀ զինված ուժերի, ՀՀ պաշտպանության նախարարության ներկայացուցիչների աշխատանքի կազմակերպման հետ կապված հարցերը ներկայումս կարգավորվում են դեռ 2002 թվականին ՀՀ կառավարության կողմից ընդունված գաղտնի որոշմամբ: Այս մոտեցումը ներկայումս չի համապատասխանում թափանցիկ կառավարման սկզբունքին: Բացի այդ, նման հարաբերությունները գաղտնի ակտով կարգավորելը դրական չի կարող անդրադառնալ ՀՀ միջազգային վարկի վրա, քանի որ ռազմական կցորդները և ՀՀ զինված ուժերի, ՀՀ ՊՆ ներկայացուցիչները, գործուղվելով համապատասխան երկրներ, որոշակի խնդիրներ և գործառույթներ են իրականացնում, որոնք էլ սահմանված են դրանց գործունեությունը կանոնակարգող ակտերով: Նման ակտերի գաղտնիությունը կարող է դեսպանընկալ պետությունների և միջազգային կազմակերպությունների մոտ նրանց գործառույթների նկատմամբ անհստակ պատկերացում առաջացնել, ինչն էլ, անշուշտ, իր բացասական ազդեցությունը կունենա ՀՀ միջազգային համագործակցության վրա:
Բացի այդ, ներկայումս կարգավորված չէ միջազգային կազմակերպություններում ՀՀ զինված ուժերի, ՀՀ պաշտպանության նախարարության ներկայացուցիչների գործառույթները, մինչդեռ վերջիններս գործում են Հայաստանի Հանրապետության հետ սերտ ռազմաքաղաքական համագործակցություն իրականացնող միջազգային կառույցներում և մեծ դերակատարում ունեն վերջիններիս հետ համագործակցության արդյունավետության ապահովման գործում:

3. Տվյալ բնագավառում իրականացվող քաղաքականությունը

Հայաստանի Հանրապետությունը ռազմական կցորդների և ՀՀ զինված ուժերի, ՀՀ ՊՆ ներկայացուցիչների աշխատանքը հավատարմագրված պետություններում և միջազգային կազմակերպություններում աշխատում է կազմակերպել առավել թափանցիկ, ինչը նպատակ է հետապնդում ամրապնդել վերջիններիս վստահությունը և համոզվածությունը ՀՀ կողմից միջազգային իրավունքի հիմնարար սկզբունքների նկատմամբ հարգման վերաբերյալ:


4. Կարգավորման նպատակը և բնույթը
Սույն որոշման ընդունումը հնարավորություն կընձեռի առավել թափանցիկ եղանակով կազմակերպել ՀՀ ռազմական կցորդների և միջազգային կազմակերպություններում ՀՀ ԶՈՒ, ՀՀ ՊՆ ներկայացուցիչների աշխատանքը, ինչպես նաև կարգավորել ՀՀ ԶՈՒ, ՀՀ ՊՆ ներկայացուցիչների կարգավիճակը միջազգային կազմակերպություններում:

5. Նախագծի մշակման գործընթացում ներգրավված ինստիտուտները և անձիք
Իրավական ակտի նախագծի մշակումն իրականացրել է Հայաստանի Հանրապետության պաշտպանության նախարարությունը:
6. Ակնկալվող արդյունքը
Կնպաստի ՀՀ կողմից իրականացվող միջազգային ռազմաքաղաքական համագործակցության գործընթացում վստահության ամրապնդմանը, և կկարգավորի այլ պետություններում և միջազգային կազմակերպություններում ռազմական կցորդների և ՀՀ զինված ուժերի, ՀՀ պաշտպանության նախարարության ներկայացուցիչների աշխատանքների կազմակերպման հետ կապված հարցերը:
7. Այլ տեղեկություններ (եթե այդպիսիք առկա են)
Այլ տեղեկություններ չկան:


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   
ՊԱՇՏՊԱՆՈՒԹՅԱՆ ՆԱԽԱՐԱՐ                                          ՍԵՅՐԱՆ ՕՀԱՆՅԱՆ

Հ Ի Մ Ն Ա Վ Ո Ր ՈՒ Մ
“ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՌԱԶՄԱԿԱՆ ԿՑՈՐԴՆԵՐԻ, ՄԻՋԱԶԳԱՅԻՆ ԿԱԶՄԱԿԵՐՊՈՒԹՅՈՒՆՆԵՐՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԶԻՆՎԱԾ ՈՒԺԵՐԻ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅԱՆ ՆԵՐԿԱՅԱՑՈՒՑԻՉՆԵՐԻ  ԿԱՆՈՆԱԿԱՐԳԸ ՀԱՍՏԱՏԵԼՈՒ ՄԱՍԻՆ” ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ  ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ ՏԵՂԵԿԱՆՔԸ ՈՉ ԿԻՐԱՌԵԼԻ ԼԻՆԵԼՈՒ ՎԵՐԱԲԵՐՅԱԼ

“ՀՀ ռազմական կցորդների, միջազգային կազմակերպություններում ՀՀ զինված ուժերի, ՀՀ պաշտպանության նախարարության ներկայացուցիչների կանոնակարգը հաստատելու մասին” Հայաստանի Հանրապետության կառավարության որոշման ընդունման դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին տեղեկանքի լրացման անհրաժեշտությունը բացակայում է, քանի որ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   
ՊԱՇՏՊԱՆՈՒԹՅԱՆ ՆԱԽԱՐԱՐ                                          ՍԵՅՐԱՆ ՕՀԱՆՅԱՆ



Տ Ե Ղ Ե Կ Ա  Ն Ք

“ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՌԱԶՄԱԿԱՆ ԿՑՈՐԴՆԵՐԻ, ՄԻՋԱԶԳԱՅԻՆ ԿԱԶՄԱԿԵՐՊՈՒԹՅՈՒՆՆԵՐՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԶԻՆՎԱԾ ՈՒԺԵՐԻ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅԱՆ ՆԵՐԿԱՅԱՑՈՒՑԻՉՆԵՐԻ  ԿԱՆՈՆԱԿԱՐԳԸ ՀԱՍՏԱՏԵԼՈՒ ՄԱՍԻՆ”  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ


1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է
3. Այլ տեղեկություններ (եթե այդպիսիք առկա են).
Չկան:


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   
ՊԱՇՏՊԱՆՈՒԹՅԱՆ ՆԱԽԱՐԱՐ                                          ՍԵՅՐԱՆ ՕՀԱՆՅԱՆ


 ՏԵՂԵԿԱՆՔ
ԻՐԱՎԱԿԱՆ ԱԿՏԻ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

1. Հասարակությանը նախագծի վերաբերյալ իրազեկումը

Չկա

2. Հասարակության մասնակցությունը նախագծմանը և/կամ քննարկումներին

Չկա

3. Այլ տեղեկություններ (եթե այդպիսիք առկա են)
Չկան:



ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   
ՊԱՇՏՊԱՆՈՒԹՅԱՆ ՆԱԽԱՐԱՐ                                            ՍԵՅՐԱՆ ՕՀԱՆՅԱՆ




